
Cyflwyniad y Comisiwn Cydraddoldeb a Hawliau Dynol i 
ymgynghoriad y Pwyllgor Ariannu i gynorthwyo craffu ar Gynigion 
Cyllideb Drafft 2018-19 Llywodraeth Cymru 

 

Medi 2017  

Rydym yn croesawu’r cyfle i ddarparu cyngor i gynorthwyo craffu’r 
Pwyllgor o gynigion cyllideb drafft 2018-19 Llywodraeth Cymru.  

Mae’r Comisiwn Cydraddoldeb a Hawliau Dynol yn rheoleiddio 
Dyletswydd Cydraddoldeb y Sector Cyhoeddus a Dyletswyddau 
Penodol yng Nghymru. Mae’r dyletswyddau yn gofyn i Lywodraeth 
Cymru asesu effeithiau tebygol ar gydraddoldeb y polisïau ac arferion 
arfaethedig, megis gosod ei chyllideb.    

Wrth ystyried cyllideb Llywodraeth Cymru, byddem yn croesawu’r 
Pwyllgor i graffu’r modd y cafodd yr effeithiau ar gydraddoldeb ei 
asesu, a pha fesurau a gymerwyd o ganlyniad iddo. Yn benodol, 
dylai’r Pwyllgor ystyried a yw Asesiad Effaith ar Gydraddoldeb:  

 yn asesu effeithiau cronnol penderfyniadau cyllidebol 

 yn nodi sut mae ei phenderfyniadau yn effeithio ar grwpiau 
sydd yn wynebu anfantais gymdeithasol economaidd 

 yn archwilio effaith pob penderfyniad, sydd â phwysigrwydd 
strategol, ar bobl â nodweddion gwarchodedig. Mae angen i’r 
weithred hon ddigwydd cyn y penderfyniadau terfynol.   

At hynny, mae adroddiad y Comisiwn, A yw Cymru’n Decach? wedi 
llywio Amcanion Cydraddoldeb 2016 – 2020 Llywodraeth Cymru. Fe 
nododd A yw Cymru’n Decach? saith her cydraddoldeb a hawliau 
dynol allweddol (gweler tud. 5 yr adroddiad) sydd angen mynd i’r 
afael â nhw yng Nghymru. Dylai’r Pwyllgor ystyried pa mor dda mae 
dyraniadau’r gyllideb yn mynd i’r afael â’r heriau a’r amcanion a 
amlinellwyd.  

 Ynglŷn â’r Comisiwn Cydraddoldeb a Hawliau Dynol  

Mae'r Comisiwn Cydraddoldeb a Hawliau Dynol yn gorff statudol a 
sefydlwyd o dan Ddeddf Cydraddoldeb 2006. Mae'n gweithredu'n 
annibynnol i annog cydraddoldeb ac amrywiaeth, cael gwared ar 
wahaniaethu anghyfreithlon, a diogelu a hyrwyddo hawliau dynol. 

Mae'n cyfrannu at wneud a chadw Prydain yn gymdeithas deg lle 
mae gan bawb, ta waeth am eu cefndir, gyfle cyfartal i gyflawni eu 
potensial. Mae'r Comisiwn yn gorfodi deddfwriaeth cydraddoldeb ar 
oedran, anabledd, ailbennu rhywedd, priodas a phartneriaeth sifil, 
beichiogrwydd a mamolaeth, hil, crefydd neu gred, rhyw a 
chyfeiriadedd rhywiol. Mae'n annog cydymffurfiaeth â Deddf 
Hawliau Dynol 1998 ac fe'i hachredir gan y Cenhedloedd Unedig fel 
Sefydliad Hawliau Dynol Cenedlaethol 'statws A'. Gallwch ddysgu 
rhagor am waith y Comisiwn yn: www.equalityhumanrights.com 

